
Inngangur 

Í þessari greinargerð er lýsing á yfirborðsjarðhita á Mælifelli (Syðri-Mælifellsá), Ytri-

Mælifellsá, Nautabúi og Mælifelli.  

 

1. tafla. Staðsetningar og aðrar upplýsingar um jarðhita á Mælifellsá, Ytri-Mælifellsá, 

Nautabúi og Mælifelli í Lýtingsstaðahreppi. 

Númer Hiti 

°C 

Rennsli 

l/s 

Nafn Lögbýli N-hnit V-hnit 

MS-01 6-7  kaldavermsl Mælifellsá 65° 26.794 19° 23.778 

MS-02 8   Mælifellsá 65° 26.842 19° 23.766 

MS-03 7,7  vatnsból Mælifellsá 65° 26.971 19° 23.841 

MS-04 13,3   Mælifellsá 65° 27.123 19° 23.731 

MS-05 5,5-6 seytl kaldavermsl Mælifellsá 65° 26.728 19° 23.851 

MY-01 32,0 seytl Mælifellsárlaug Ytri-Mælifellsá 65° 27.239 19° 23.614 

MY-02 31,4 0,1  Ytri-Mælifellsá 65° 27.256 19° 23.589 

MY-03 31,6 0,2-0,3 brunnur Ytri-Mælifellsá 65° 27.261 19° 23.590 

MY-04 30 ?  hesthúsgólf Ytri-Mælifellsá 65° 27.262 19° 23.593 

MY-05 24,4 0,1  Ytri-Mælifellsá 65° 27.312 19° 23.649 

MY-06 12,6 seytl  Ytri-Mælifellsá 65° 27.411 19° 23.469 

MY-07 11,9 seytl  Ytri-Mælifellsá 65° 27.404 19° 23.484 

NB-01 10,1 seytl  Nautabú 65° 27.476 19° 23.462 

NB-02 8,0 seytl  Nautabú 65° 27.538 19° 23.391 

NB-03 9,5 seytl  Nautabú 65° 27.507 19° 23.391 

MÆ-01 18,5 ekkert  Mælifell 65° 26.557 19° 20.208 

MÆF-

02 

23,5 0,1-0,2  Mælifell 65° 26.555 19° 20.198 

Jarðhitalýsing 

Ytri-Mælifellsá  MY-01 

Mælifellsárlaug var skammt frá núverandi íbúðarhúsi á Ytri-Mælifellsá og var borhola YM-01 

boruð ofan í laugina og við það hvarf hún að mestu. Í kringum holuna dúar nú þó og seytlar 

enn upp vatn og heitast mældist 33,1°C en rennsli er hverfandi. (1. mynd) 

 

 

1. mynd. Mælifellsárlaug var þar sem borholan er á myndinni. 

Ytri-Mælifellsá MY-02 

Um 8-10 metrum austan við bæinn er velgja í skurðenda. Hiti mældist 31,4°C og rennsli 

metið 0,1 l/s. (2. mynd) 

 

 

2. mynd. Jarðhitastaður MY-02 er í enda skurðarins. 

Ytri-Mælifellsá MY-03 

Í steyptum brunni austur af bæjarhúsunum er 31,6°C heitt vatn og einnig kemur upp volgt 

vatn í kringum hann. Rennsli metið 0,1-0,2 l/s. (3. mynd) 

 

 

3. mynd. Jarðhitastaður MY-03 á Ytri-Mælifellsá er í brunninum sem örin bendir á og í 

kringum hann. 

Ytri-Mælifellsá MY-04 

Um 3-4 metra norðan við brunninn er steypt gólf og þar stóð fyrrum hesthús. Þar undir var 

alltaf heitt og talið að það hafi verið um og yfir 30°C hiti. (4. mynd) 

 

 

4. mynd. Jarðhitastaðir MY-04 og MY-03 á Ytri-Mælifellsá. 

MY-03 

MY-04 

Ytri-Mælifellsá MY-05 

Um 100 metra norðvestur af bænum er skurður í túninu og þar sprettur fram heitt vatn í 

vestari skurðbakka. Hiti mældist 24,4°C og rennsli metið 0,1 l/s. Augað er um 20 cm í 

þvermál. (5. mynd) 

 

 

5. mynd. Jarðhitastaður MY-05 á Ytri-Mælifellsá. 

Ytri-Mælifellsá MY-06 

Um 300 metrum norðaustur af bænum er jarðhiti í litlum skurði sem grafinn hefur verið 

þvert á skurð sem stefnir norðvestur. Þessi norðvesturskurður er sá næst austasti af 

nokkrum. Staður MY-06 er við skurðamótin. Þar er leiruppkoma og lítils háttar bólustreymi. 

Hiti mældist 12,6°C. Uppkoman er um einn metri í þvermál. (6. mynd)  

 

 

6. mynd. Jarðhitastaður MY-06 á Ytri-Mælifellsá. 

Ytri-Mælifellsá MY-07 

Velgja í enda þverskurðarins, um 20 metrum suðvestar en MY-06. Hiti mældist 11,9°C en 

rennsli óverulegt. (7. mynd) 

 

 

7. mynd. Jarðhitastaðir MY-06 og MY-07 á Ytri-Mælifellsá. 

MY-06 

MY-07 

Nautabú  NB-01 

Um 125 metra norður af stöðum MY-06 og MY-07 er stórt dý í mólendi. Þessi staður er 

skammt frá landamerkjum milli Ytri-Mælifellsár og Nautabús. Dýið er um 25 metrar í þvermál 

en aðalaugað er um einn metri í þvermál. Mikil fífa er í kring og auðséð að skepnur sækja 

mikið í þennan stað. Hiti mældist 10,1°C en rennsli er ekki sjáanlegt frá því. Hvítar útfellingar 

eru á grösum. (8. mynd) 

 

 

8. mynd. Jarðhitastaður NB-01 á Nautabúi. Horft í norður. 

Nautabú NB-02 

Um 130 metrum norðaustar og nærri melholti er annað dý sem er 3-4 metrar í þvermál. Fífa 

er áberandi og hvítar leirútfellingar. Leirflag er þar einnig og nokkurt bólustreymi. Hiti 

mældist 8,0°C en rennsli er hverfandi. (9. mynd) 

 

 

9. mynd. Jarðhitastaður NB-02 á Nautabúi. Horft í suðvestur. 

Nautabú NB-03 

Um 60 metrum suður af síðasta stað er þriðja dýið. Það er um 20 metrar í þvermál og allmikil 

leiruppkoma og hvítar útfellingar á steinum. Hiti mældist 9,5°C en rennsli er hverfandi. (10. 

mynd) 

 

 

 

10. mynd. Jarðhitastaður NB-03 á Nautabúi. Horft í austur. 

Mælifellsá MS-01 

Um 450 metrum suðvestur af Mælifellsárbænum er slakki sem gengur SV-NA og í honum er 

dý sem mældist 6-7°C. Það er um 20 metrar í þvermál og frýs aldrei. Óvíst er hvort 

jarðhitavottur er í dýinu. (14. mynd) 

 

Mælifellsá MS-02 

Um 90 metrum norðan við MS-01 er lítil mosagróin uppspretta sem mældist 8,0°C og þar 

örlar á hvítum útfellingum. Telja verður víst að þar sé vottur af jarðhita. (11. mynd) 

 

 

11. mynd. Jarðhitastaður MS-02 á Mælifellsá. Mælifellsá í baksýn. 

Mælifellsá MS-03 

Um 250 metrum norðar og aðeins vestar er vatnsból Mælifells og mælist það vera 7,5-7,7°C 

heitt. Þarna eru hvítar útfellingar á steinum og greinilega jarðhitavottur. Aðeins örlar á 

bólustreymi. (12. mynd) 

 

 

12. mynd. Jarðhitastaður MS-03 á Mælifellsá. Notaður sem neysluvatnsból. Mælifellsá í 

baksýn. 

Mælifellsá MS-04 

Um 300 metra norðaustan við síðasta stað og um 300 metra norðvestur af bænum er volgra í 

mólendi. Þar eru 2-3 óveruleg augu en eitt þeirra þó mest áberandi. Hiti mældist hæstur 

13,3°C en rennsli er lítið. Aðalaugað er 20-30 cm í þvermál. (13. mynd) 

 

 

13. mynd. Jarðhitastaður MS-04 á Mælifellsá. 

Mælifellsá MS-05 

Um 500 metrum suðvestur af bænum og um 50 metra suðvestur af MS-01 er dý sem mælist 

5,5-6°C og frýs aldrei. Þetta flokkast sem kaldavermsl. (14. mynd) 

 

 

14. mynd. Kaldavermsl, staðir MS-01 og MS-05 á Mælifellsá. Mælifellsá til hægri. 

 

MS-05 
MS-01 

Mælifell  MÆ-01 

Um 500 metra austur af Mælifellsbænum og austan þjóðvegar er mýri milli tveggja holta. Í 

henni er velgja um 75 metra frá veginum. Staður MÆ-01 er vestar og þar er dý sem er um 2 

metrar í þvermál. Hiti mældist 18,5°C og bólustreymi sést nokkurt. Rennsli er ekkert. (15. 

mynd) 

 

 

15. mynd. Jarðhitastaður MÆ-01 á Mælifelli. 

Mælifell  MÆ-02 

Jarðhitastaður MÆ-02 er um 10 metrum austar en staður MÆ-01. Þar er velgja á svæði sem 

er um 20 metrar í þvermál. Hæstur hiti mældist 23,5°C og rennsli metið 0,1-0,2 l/s. Hvítar 

útfellingar eru á steinum. Bólustreymi er á svæði sem er 6x8 metrar að stærð. (16. og 17. 

mynd) 

 

 

16. mynd. Jarðhitastaður MÆ-02 á Mælifelli. 

17. mynd. Jarðhitastaður MÆ-02 á Mælifelli. 

18. mynd. Jarðhitastaðir í löndum Mælifellsár, Ytri-Mælifellsár og Nautabús í 

Lýtingsstaðahreppi. 

19. mynd. Jarðhitastaðir í landi Mælifells í Lýtingsstaðahreppi. 

 


